
sþ. 536. Tillaga til þingsályktunar [237. mál]
um endurskoðun á framlögum ríkissjóðs til flóabáta og vöruflutninga.

Frá meiri hl. samvinnunefndar samgöngumála.
'!

Alþingi ályktar að skora á ríkisstjórnina að láta undirbúa tillögur um fram-
tíðarskipan á ferðum flóabáta og aðstoð ríkissjóðs til þessa þáttar samgöngumála.
Skal endurskoðuninni lokið og tillögur lagðar fyrir næsta reglulegt Alþingi.

G r e in a r ger ð.

Það er álit meiri hluta samvinnunefndar samgöngumála, að aðkallandi sé,
að unnið verði að endurskoðun þeirra mála, sem tillagan f'[allar um, svo að tryggt
sé, að fjármagn það, sem ríkissjóður leggur af mörkum til fyrirgreiðslu og stuðn-
ings bættra samgangna í hinum ýmsu byggðum landsins, komi að sem beztum
notum fyrir þá mörgu aðila, sem þeirra eiga að njóta. Telur nefndin æskilegt og
raunar nauðsynlegt, að á nokkurra ára fresti séu þessi samgöngumál tekin til end-
urskoðunar, svo að samgöngubætur þessar megi veita íbúum strjálbýlisins öruggari
og betri þjónustu en verið hefur til þessa. Þó að landsamgöngur hafi á undanförnum
árum verið stórbættar. verður ekki á móti mælt, að ýmsir landshlutar, eins og t. d.
nokkur hluti Austfjarða og Vestfjarða, svo og byggðin við norðanverðan Breiða-
fjörð, hafa mikla þörf fyrir bætta þjónustu í sambandi við fólks- og vöruflutninga.
Að sjálfsögðu verður að hafa það í huga við slíka endurskoðun, að þeir landshlutar,
þar sem strjálbýlið er orðið mikið vegna burtflutnings fólksins til þéttbýlisins, fái
nægilega þjónustu, svo að þeir landshlutar megi vel við una. Leggur meiri hl. nefnd-
arinnar áherzlu á, að endurskoðun þessari verði lokið, áður en næsta reglulegt Al-
þingi kemur saman. - Nánar í framsögu.


